
	1. ՀՀ էկոնոմիկայի նախարարություն
	15.06.2023թ.

	
	N 04/11087-2023 

	1. Առարկություններ և առաջարկություններ չկան:
	

	2. ՀՀ ֆինանսների նախարարություն
	      21.06.2023թ. 

	
	N 01/2-1/12208-2023 

	1. Դիտողություններ և առաջարկություններ չկան:
	

	3. ՀՀ արդարադատության նախարարություն
	      31.08.2023թ. 

	
	N /27.4/39227-2023 

	1. Նախագծով հաստատված հավելվածի (այսուհետ՝ Հավելված) 3-րդ կետի 8-րդ ենթակետով որպես արտաքին տնտեսական գործունեություն իրականացնող անձանց օրինապահության հավաստագիր ստանալու նպատակով բավարարման ենթակա չափանիշ նախատեսված է հետևյալը՝ «հաշվետու ժամանակատվածի ընթացքում արտաքին տնտեսական գործունեություն իրականացնող անձի կողմից առնվազն 300 մլն ՀՀ դրամ մաքսային արժեքով ապրանքների ներմուծման կամ արտահանման գործունեության իրականացում»:
          Նկատի ունենալով, որ նախագծին կից ներկայացված հիմնավորման մեջ նշված կարգավորմանը որևէ անդրադարձ չի կատարվել՝ գտնում ենք, որ անհրաժեշտ է լրացուցիչ հիմնավորել, թե ինչով է պայմանավորված հաշվետու ժամանակատվածի ընթացքում արտաքին տնտեսական գործունեություն իրականացնող անձի կողմից ապրանքների ներմուծման կամ արտահանման գործունեության իրականացման նվազագույն չափ 300 մլն ՀՀ դրամ սահմանելը:






2. Հավելվածով հաստատված Ձև N 1-ով հաստատված աղյուսակի համարակալման հաջորդականությունն անհրաժեշտ է վերանայել:
3.Նախագծի 5-րդ կետով նախատեսվում է հետևյալը՝ «Օրինապահության հավաստագիր ունեցող անձանց համար Հայաստանի Հանրապետության մաքսային սահմանով ապրանքների փոփոխման արագացման և պարզեցման նպատակով կարող են սահմանվել պարզեցված ընթացակարգեր, որոնց ցանկը և կիրառման կարգը սահմանում է մաքսային մարմինը, մինչդեռ «Մաքսային կարգավորման մասին» օրենքի 188-րդ հոդվածի 6-րդ մասը սահմանում է, որ «Սույն հոդվածի 5-րդ մասում նշված հավաստագիր ունեցող անձանց համար Հայաստանի Հանրապետության մաքսային սահմանով ապրանքների տեղափոխման արագացման և պարզեցման նպատակով կարող են սահմանվել պարզեցված ընթացակարգեր, որոնց ցանկը և կիրառման կարգը սահմանում է Կոմիտեն»: 
Հաշվի առնելով վերոնշյալ կարգավորումը, որով պարզեցված ընթացակարգերի սահմանման լիզորությունը վերապահվում է Կոմիտեին, առաջարկում ենք վերանայել Նախագծի 5-րդ կետը և «մաքսային մարմինը» բառը փոխարինել «Կոմիտեն» բառով: Նշված դիտարկման համատեքստում անհրաժեշտ է վերանայել նաև հավելվածի տեքստում առկա համանման կարգավորումները:
Միաժամանակ, ներկայացված նախագծի ընդունման կապակցությամբ հարկ ենք համարում անդրադառնալ հետևյալ իրավակարգավորումներին, այսպես՝ 
Հարկային օրենսգրքի 293.1-րդ հոդվածը սահմանում է ավելացված արժեքի հարկ վճարողների հարկային կարգապահության հավաստումը և դրա առանձնահատկությունները, որի 5-րդ մասով ամրագրված է, որ օրինապահ հարկ վճարող համարելու չափանիշները, ինչպես նաև օրինապահ հարկ վճարողի հավաստագրի տրամադրման կարգը սահմանում է Կառավարությունը: 
Նշված նորմի հիման վրա ընդունվել է ՀՀ կառավարության 2021 թվականի օգոտսոսի 12-ի «Օրինապահ հարկ վճարող համարելու չափանիշները և օրինապահ հարկ վճարողի հավաստագրի տրամադրման կարգը հաստատելու մասին» N 1324-Ն որոշումը:
Նկատի ունենալով, որ վերը նշված որոշմամբ կարգավորվում են օրինապահ հարկ վճարողի հավաստագրի տրամադրման հետ կապված հարաբերությունները, իսկ ներկայացված նախագծով հաստատված հավելվածի 3-րդ կետի համաձայն՝ Արտաքին տնտեսական գործունեություն իրականացնող անձինք օրինապահության հավաստագիր ստանալու նպատակով պետք է դիմումի ներկայացման օրվա դրությամբ հանդիսանան Հայաստանի Հանրապետության հարկային օրենսգրքով սահմանված կարգով ավելացված արժեքի հարկ վճարող՝ առաջարկում ենք քննարկել առանձին գործունեության տեսակով զբաղվող՝ ավելացված արժեքի հարկ վճարող անձանց օրինապահության հավաստագրի տրամադրման կարգ սահմանելու նպատակահարմարության հարցը:
	Ընդունվել է ի գիտություն: Նախագծի հիմնավորման մեջ նշվում է, որ «Մաքսային կարգավորման մասին» օրենքի 188-րդ հոդվածի 6-րդ մասի համաձայն` նույն հոդվածի 5-րդ մասում նշված հավաստագիր ունեցող անձանց համար Հայաստանի Հանրապետության մաքսային սահմանով ապրանքների տեղափոխման արագացման և պարզեցման նպատակով կարող են սահմանվել պարզեցված ընթացակարգեր, որոնց ցանկը և կիրառման կարգը սահմանում է Հայաստանի Հանրապետության պետական եկամուտների կոմիտեն: Նշված պարզեցումների կիրառման շրջանակներում է անհրաժեշ–տություն առաջացել նախագծով սահմանել արտաքին տնտեսական գործունեություն իրականացնողի կողմից արտահանման և ներմուծման գործունեության իրականացման համար 300 մլն դրամի նվազագույն շեմի ապահովման պահանջ: 

Ընդունվել է: Կատարվել է համապատասխան փոփոխություն:

Ընդունվել է: Կատարվել է համապատասխան փոփոխություն:





















Ընդունվել է ի գիտություն: «Մաքսային կարգավորման մասին» ՀՀ օրենքի 188-րդ հոդվածի 6-րդ մասին համապատասխան` օրինապահության հավաստագիր ունեցող անձանց համար Հայաստանի Հանրապետության մաքսային սահմանով ապրանքների տեղափոխման արագացման և պարզեցման նպատակով ՀՀ պետական եկամուտների կոմիտեի նախագահի հրամանով սահմանվելու են պարզեցված ընթացակարգեր: Հաշվի առնելով նշվածը` նպատակահարմար է առանձին իրավական ակտի տեսքով ընդունել նախագիծը:




